IMBONERA Y’IKOSORA
IGICE CYA MBERE: KUMVA NO GUSESENGURA UMWANDIKO (amanota 12)
1. Gahunda zitandukanye Leta yashyizeho mu rwego rwo guteza imbere
abaturage: Ubudehe, (1) Gira Inka Munyarwanda, (1)  gahunda y’uburezi bw’ibanze bw’imyaka ikenda (1) na cumi n’ibiri, ishyirwaho ry’ibigo by’imari biciriritse... (amanota 3)
1. Ni uko bakiriye umubarankuru bakamuganiriza kandi bakanamuzimanira. ( inota 1)
1. [bookmark: _GoBack]Insanganyamatsiko ivugwa muri uyu mwandiko ni ukugira umuco wo kuzigama no gukorana n’ibigo by’imari. ( inota 1)
1. Icyo umubarankuru yigiye kuri uriya muryango ni uko amafaranga make ushobora kuyazigama akagwira akazakubera igishoro cyangwa akaguhesha inguzanyo (inota 1)
1. Gukorana n’amabanki bifasha umuntu kwizigama no kubona inguzanyo (1) bityo akabasha kwiteza imbere (1)  (amanota 2)
1. “Intamenya irira ku muziro” bishatse kuvuga ko umuntu ashobora kugirwa inama yo gukora icyamugirira akamaro (1)  ariko akabyanga yibwira ko ari ukumushuka. (1)   ( amanota 2)
1. Ingamba umuntu yafata kugira ngo abashe kuzigama: ( amanota 2)
· Kwirinda gusesagura. (1)
· Kwigomwa bimwe mu bintu bitari ngombwa byagutwaraga amafaranga. (1)
· Kudategereza ko ugwiza amafaranga kugira ngo ubone kuzigama
1. Abagerwaho n’ibyiza byo kwihangira umurimo ni umuryango, inshuti, abaturanyi n’igihugu muri rusange. ( inota 1)

IGICE CYA KABIRI: IKIBONEZAMVUGO (amanota 6)
1. Uturemajambo tw’amagambo atsindagiye ( amanota 3)
1. agapikipiki: a-ka-pikipiki (0.5)	k→g/-Gr(0.5)	 	keza: ka-iza(0.5)	a+i→e(0.5)
1. umudozi: u-mu-dod-yi (0.5)		d+y→z (0.5)
1.  Ubwoko bw’amagambo atsindagiye: ( amanota 3)
1. gito: igisantera (1)
1. yamaze: nshinga itondaguye (1) 		kare: umugereka w’igihe (1)

IGICE CYA GATATU: UBUMENYI RUSANGE BW’URURIMI (amanota 11)
1. Gutandukanya raporo n’inyandiko mvugo: aho bitandukaniye ni uko ukora inyandiko mvugo yandika muri make uko byagenze nta bitekerezo bye yongeyemo (1) naho ukora raporo we yandika ku buryo burambuye mu bitekerezo bye uko abona ibyo akorera raporo n’uko byakemuka. (1) (amanota 2)
1. Ingero z’inshoberamahanga zifatiye ku nshinga “kugwa” ( amanota 2)
· Kugwa gitumo (0.5)
· Kugwa isari (0.5)
· Kugwa ivutu(0.5)
· Kugwa ku nzoka(0.5)
· Kugwa miswi
· Kugwa mu matsa
· Kugwa umudari
· Kugwa mu kantu
· Kugwa ruhabo
· Kugwa mu ntege
1. Kuzurisha amagambo yabugenewe: (amanota 3)
1. Iyo inka ari nyinshi bavuga ishyo ry’inka.(1)
1. Inyoni nyinshi ni uruhuri rw’inyoni.(1)
1. Imibu myinshi ni uruhunduguru rw’imibu.(1)
1. Imimaro y’ibyivugo: (amanota 2)
· Gususurutsa igitaramo. (1)
· Kwigisha abantu umuco wo guhiga no kwesa imihigo. (1)
· Kwigisha abantu kugira ishyaka ry’ubutwari.
· Kwigisha abantu umuco wo gukunda igihugu no kukitangira.
· Gutoza abantu kuvugira mu ruhame.
· Gufasha abantu kutaba ibifura.
· Gufasha abantu kutaba ibigwari.
· Kwigisha abantu kunga ubumwe.
· Kwigisha abantu umuco wo gutabarana ahakomeye.
· Gufasha abantu gukoresha impano zabo mu nganzo y’ubuhimbyi
1. Amagambo akurikira akoreshwa mu byivugo asobanura: ( amanota 2)
1. Umurera: ingabo
1. Umunega: icumu
IGICE CYA KANE: IHANGAMWANDIKO (amanota 10)
1. Ibice by’inama bikurikirana ku buryo bukurikira:
a) Intangiriro
Intangiriro igizwe n’ibice bikurikira:
– Gusuhuza no gutanga ikaze.
– Kuvuga igihe inama iza kumara (si ngombwa cyane).
– Kurebera hamwe ko umubare w’abitabiriye uhagije ukaba wafata ibyemezo bikemerwa.
– Kuvuga impamvu z’abataje.
– Kuganira ku murongo w’ibyigwa no kubyemeranywaho.
b) Igihimba
Igihimba kigizwe no gutangiza inama nyirizina. Mu gutangira inama, hagakurikizwa gahunda iteye itya:
–– Kwiga ingingo ku yindi nk’uko byateganijwe kandi umuyobozi w’inama akita kuri ibi bikurikira:
– Gutanga ijambo ku barisabye.
– Kugarura abashaka gutana no gutandukira.
– Kubahiriza igihe k’ijambo.
– Kwirinda kuba umunyagitugu.
– Kumva ibitekerezo, kurangwa n’ikinyabupfura n’ubworoherane kuri buri wese.
c. Umusozo
Umusozo ugizwe n’izi ngingo ebyiri z’ingenzi:
– Gutanga inshamake y’ibyizwe.
– Gushimira abaje mu nama, gutanga amatangazo niba ahari no kubasezerera.


